
A DIFUSION E A RECEPCION DOS PRIMEIROS TEXTOS
IMPRESOS EN GALEO NO SECULO XIX

Resumen: Despois dos Séculos Escuros pero ainda antes de producirse o Rexurdimento, na primeira
metade do século XIX, apareceu na prensa local e nas follas soltas unha serie de textos impresos na
lengua galega, a maioria de contido politico e de caracter propagandistico. Galicia era daquela un
pais eminentemente rural onde mais do 90% da poboacién estaba asentada no campo. De todas as
clases da sociedade galega decimonoénica, anque case a totalidade cofiecia o galego, era monolingiie
en galego s6 o campesifiado. Recurrir ao galego nuns textos politicos tifla sentido Unicamente
ao dirixirse precisamente a esta camada baixa. Como os labregos galegos naquela época eran
maioritariamente analfabetos, os modos de difusidn destes textos debian de ser fundamentalmente
orales. Os textos en cuestion necesitaban un lector interposto que lia o seu contido a un auditorio
mais ou menos amplo. A stla intencion era pasar 4 cultura popular onde ian circular pola via oral.
Por ello, ditos textos adoptaban unhas formas e recollian unhos motivos presentes na literatura
popular galega. Carecemos das probas que confirmarian o éxito ou o fracaso desta tactica. Tampouco
coflecemos o efecto producido por estes textos nos seus receptores. De modo que a intencién deste
traballo é a reconstruccion da difusion e da recepcién dos textos do prerrexurdimento a base de
fontes indirectas polo que as conclusions presentadas aqui non poden ser mais que hipotéticas.

Palabras clave: prerrexurdimento galego, historia de lectura na lengua galega, historia social da
lengua galega, historia de Galicia, literatura popular galega

Title: Distribution and reception of first texts printed in Galician language

Abstract: Text in Galician language came out in print in local press and transitory prints in first
half of XIX century After Dark Centuries (Séculos Escuros), but before Renaissance (Rexurdimento).
Most of them are texts on politics and have progaganda character. In that times over 90% of
population lived in the country, and agriculture was the main branch of economy. In spite of the
fact that in first half of XIX century almost all inhabitants knew Galician language, only peasantry
didn’t know Castilian language. The use of Galician language in politics texts coming from that
period of time may be only caused by demand of reaching of this lowest social class. Most of Galician
peasants were illiterates, thus texts had to mainly take advantage of oral remittance. However to
let them reach oral circuit, they had to take advantage of mediation of literate person and fulfill
cryteria of oral remittance. The character of texts was determined by the kind of recipients and
way of remittance. The texts with its form, motives and style reminded folk creation. Anyway we
don’t possess sources that confirm range and incluence of these texts on Galician peasentry. For
this reason, present article undertakes effort only to supposedly reconstruct the distribution and
reconstruction of first texts printed in Galician language in the XIX century.

Key words: pre-Renaissance Galician, history of reading in Galician language, social history of
Galician language, history of Galicia, popular Galician literature

ITINERARIOS Vol. 9/ 2009



228 Maria Boguszewicz

Despois do século de ouro galego, que foi a época medieval para a literatura galega,
comeza un periodo de decadencia ata unha desaparicién case completa do galego da es-
crita. Durante os chamados Séculos Escuros, a literatura en lingua galega practicamen-
te deixa de existir. Pese ao gran traballo que fixo o Padre Sarmiento pola cultura galega,
habera que esperar ata principios do século XIX para ver o galego en papel impreso'.
A Guerra da Independencia significa o gran espertar da imprenta e da prensa en Galicia,
0 que trouxo consigo tamén o uso do galego na vida publica. A partir daquel momento,
o galego estard cada vez mais presente na escrita ata desembocar no gran movemento
literario que é o Rexurdimento. Esas primeiras décadas do século XIX son un momento
moi especial na historia social da lingua galega. Tratase dunha etapa de transicion en-
tre o concepto dunha lingua integralmente coloquial e unha lingua apta para o rexistro
culto. A pesar de que se trata dun periodo clave para a cultura galega, estes textos impre-
sos de comezos do século XIX non foron ben estudados ata agora. Os primeiros achega-
mentos neste sentido foron realizados por Ricardo Carballo Calero, pero o seu traballo
require unha revisiéon profunda. Nos manuais de literatura galega, ben non se menciona
esa infraliteratura, ben concédeselle pouca importancia, ben concédeselle unha impor-
tancia esaxerada? pero, en calquera caso, non se trata no seu debido contexto. Os tinicos
estudosos que a analizaron detidamente son Ramoén Marifio Paz e Rosa Aneiros Diaz,
ambos desde perspectivas diferentes: o profesor Marino Paz fixo unha analise lingiiisti-
ca deses textos e, pola stia banda, Rosa Aneiros realizou unha analise dentro do campo
das ciencias de comunicacion. Esa precaria situacion dos estudos dedicados aos primei-
ros textos en galego na época contemporanea vai mudar agora, pois xa esta en prepara-
cién unha edicién critica do Consello da Cultura Galega, onde estes textos se analizaran
desde as perspectivas historica, lingiiistica e da comunicacion’.

A intencion do presente estudo non é tanto un achegamento aos mesmos textos como
aos seus lectores, sempre tendo en conta que se trata duns lectores especificos, uns lec-
tores-ouvintes que seria mais exacto chamar “o publico”. Os destinatarios deses textos
son as clases baixas, as masas analfabetas do campo e, en menor grao, das cidades, que
requiren un intermediario letrado. Deste xeito, temos que tomar en consideracién que
arecepcion se produce polo menos en duas etapas: a de lector e a de ouvinte. Asi mesmo,
compre contemplar o problema das posibles recepcidons consecutivas que serian o efecto
da memorizacién e transmision oral con todas as consecuencias que iso implica, a saber:
o cambio de contexto, de contido e de forma.

! Ainda que é certo que existia unha producién escrita en galego nos Séculos Escuros, estes textos non
chegaron a ser publicados ou, polo menos, non foron escritos con tal intencién polo tanto non podian dia-
logar entre si (Monteagudo 1999: 232-233).

? Tratase da tendencia 4 confusion de texto e texto literario: “[Nunha situacién diglésica] alguns textos,
moitos textos, son valorados pola comunidade coma textos literarios, e coma tales son conservados [...]”
(Figueroa 1988: 21). Pddese aplicar igualmente ao teatro onde, dada a sua precariedade, alguns estudosos
incluian os faladoiros (Tato Fontaifia 2000: 40).

* De feito, xa se publicou o conxunto destes textos na recente edicién do Consello da Cultura Galega
(Aneiros Diaz 2008), pero son unicamente os textos transcritos, non a investigacion sobre eles que ain-
da agardamos.

Todos os textos que foron analizados neste estudo son da primeira metade do século
XIX, precisamente ata o ano 1840, cando inicia a sta actividade a xeracién dos provincia-
listas*. A partir dese momento, o uso do idioma galego cambia de funcién e, consecuente-
mente, tamén de destinatario. O periodo sinalado comprende tres fases nas que apareceron
os textos impresos en galego: 1810-1814, 1820-1823 e 1833-1840. Durante a Guerra da Inde-
pendencia, o galego aparece sobre todo en folletos e en follas voantes. Debido a ese forma-
to especialmente pouco duradeiro e ao seu caracter circunstancial, poucos textos daquela
época podian chegar ata os nosos tempos. Conservamos algtins do Trienio Liberal, cando
a producion en galego se da principalmente na prensa da época, caracterizada pola prac-
tica ausencia de tendencia conservadora. Non é asi na terceira fase, na que a prensa liberal
e a conservadora compiten entre si, ainda que o uso do galego nesa ultima ¢ minimo. De
todos os demais periodos comprendidos entre 1800 e 1840, dada a falta de liberdade de ex-
presion, non conservamos ninguin texto que estea escrito e impreso en galego. No conxunto
dos textos aparecidos na primeira metade do século XIX podemos distinguir cinco grupos:
1. Conversacions e tertulias (chamadas tamén didlogos ou parolas)

2. Poemas

3. Artigos xornalisticos

4. Frases, proverbios e versos soltos
5. Panxolifias.

Un caso especial constitieo A casamenteira de Antonio Benito Fandino, xa que foi
publicada en 1849. Porén, incltio ese texto no estudo porque sabemos que foi escrito en
1812 e podemos supor que tamén foi representado antes da stia publicacion®. Polo tanto,
ainda que non se imprimiu no periodo estudado, si puido chegar ao publico. De todos
os xeitos, podemos estar seguros de que o autor escribiu a obra coa intencién de ser re-
presentada, xa que o fixo por encargo. Evidentemente, A casamenteira tampouco pode
clasificarse dentro dun dos cinco grupos expostos arriba. No entanto, como se trata dun
caso illado, non pode constituir un grupo a parte.

Para delimitar o campo de estudo, adoptouse como criterio o contacto do texto co seu pu-
blico. Foron atendidos todos os textos que chegaron a ser publicados ou, no caso das panxolifias,
e se cadra de A casamenteira, representados no periodo estudado. Polo tanto, foron excluidos
os manuscritos descubertos posteriormente, como os poemas de Antonio Arias Teixeiro e Ni-
comedes Pastor Diaz. Actualmente, a mellor fonte destes textos é a xa mencionada edicion do

* Non hai acordo na data de inicio do Rexurdimento e varios estudosos fixana de diferente maneira. Mén-
dez Ferrin chega a dicir: “Sarmiento é o que asume a funcion da defensa do galego e crea o Rexurdimen-
to da literatura galega” (2005: 45). No entanto, na literatura additase fixar o inicio do Rexurdimento coin-
cidindo coa data de publicacién de Cantares gallegos de Rosalia de Castro (1863) pero, dende o punto de
vista historico, ainda que o levantamento provincialista se produce no ano 1846, o provincialismo como
un movemento politico xorde xa en 1840. Asi e todo, en sociolingiiistica 6ptase por unha periodizacién
diferente na que os anos 1808-1840 constitten o periodo de transicion ao que seguen os periodos de eclo-
sién (1840-1880), de emerxencia (1880-1915) e, finalmente, de modernizacion, elevacion e expansion (1915-
1936) (Monteagudo 1999: 342). Tamén Ramo6n Marifio Paz na sua Historia da lingua galega escolle esta
data como o principio do Rexurdimento (1998: 377).

5 E a opinién de Laura Tato Fontaifia (2000: 54). Esa hipdtese vese reforzada polo caso do Entremés fa-
moso da pesca no rio Mifo que, ainda que é unha obra propiamente literaria e que seguramente foi repre-
sentada, tampouco chegou a ser impresa no seu tempo (Monteagudo 1999: 233).

Consello da Cultura Galega. Outra posible fonte é a tese de doutoramento do profesor Mari-
no Paz® onde esta transcrita a maioria dos textos da primeira metade do século XIX cofieci-
dos ata o momento. Unha parte destas obras foi publicada en novas ediciéns ou en edicions
facsimiles. Un labrador que foi sarxento aos soldados do novo alistamento, inclueo El idioma
gallego de Antonio de la Iglesia. Finalmente, algunhas tertulias e poemas foron consultados
nas revistas Grial, Trabe de Ouro e Cuadernos de Estudios Gallegos.

A historia da lectura é un campo de investigacion especialmente arriscado, cunha
gran marxe de erro, xa que se trata dun proceso espontaneo. Dada a cantidade minima
dos posibles documentos, hai que basearse en informacions fragmentarias e recorrer fre-
cuentemente as fontes indirectas que non avalan o proceso mesmo da lectura, senén o da
edicién. No caso dos primeiros textos en galego do XIX, a investigacién ponse ainda mais
dificil dado o seu caracter especifico. Como se trata dun publico iletrado, non existen fon-
tes directas da recepcion, é dicir, os documentos que transfiren as imprensions de lectu-
ra, como as cartas, as memorias e as notas das marxes dos libros. Asi mesmo, carecemos
de fontes indirectas como repertorios, catélogos, contas e inventarios, Xa que non se trata
de libros sendn de folletos, follas voantes e textos aparecidos en prensa. Tampouco pode-
mos recorrer aos métodos aplicados nas ciencias de comunicacion, como por exemplo as
subscricidéns dos xornais ou as tiraxes, xa que ditos textos se publicaron na prensa mono-
lingiie en castelan’. En definitiva, para chegar ao publico dos primeiros textos en galego
do XIX habia que empregar unha metodoloxia hibrida que comprende un enfoque histo-
rico (achegamento a clase social que foi destinataria deses textos) e outro antropoléxico
(a cultura e a literatura popular). O estudo histdrico basease principalmente nas obras de
Xosé Ramon Barreiro Fernandez, Ramon Villares e varias monografias. O estudo antro-
poléxico apdiase nos traballos xerais de Xosé Marfa Alvarez Blazquez e Domingo Blanco
Pérez. Para achegarmonos ao tema dos cegos, foron de gran axuda os ensaios de Jean-
Francois Botrel. Para os cantares de cego en Galicia, botamos man dos estudos de Baldo-
mero Iglesias Dobarrio e Xosé Luis Rivas Cruz. Finalmente, para tratarmos o problema
das panxolifias en galego, recorremos aos traballos de Carlos Villanueva.

ENFOQUE HISTORICO

A Galicia do século XIX é eminentemente rural. Ainda en 1900 o 86% dos galegos
traballa na agricultura, o 6% na industria e 0 8% no sector de servizos e un 90% da po-
boacién esta asentada en nucleos rurais (cf. Marifio Paz 1998: 337). A parte de campe-

¢ Esta tese foi publicada en microforma en 1992 polo Servizo de Publicacions da Universidade de Santiago de
Compostela baixo o titulo: Estudio fonético, ortogrdfico e morfoléxico de textos do prerrexurdimento galego.
7 O primeiro periédico monolingiie en galego serd O Tio Marcos da Portela do que o primeiro niimero sae o 7
de febreiro de 1875. Tampouco podemos falar de prensa bilingiie, xa que as partes escritas en galego ou estan
inseridas nos textos en castelan ou, como moito, estdn precedidas por unha introducion en castelan na que se
informa ao lector que o fragmento que segue foi escoitado e logo transmitido ao editor, asi que non se recofiece
a sua autoria. Son moi poucos os textos que aparecen nos xornais integralmente en galego. Ainda asi, os textos
escritos en lingua galega non pasan de ser unha curiosa excepcién e nunca chegan a mais dun artigo.

sifios, marifieiros e escasos obreiros, estd a fidalguia e o clero. A burguesia en Galicia é
moi débil e componse en gran parte de persoas foraneas. Desas clases sociais s6 a mais
baixa é monolingiie en galego. As demais usan o galego como lingua habitual, pero no
ambito formal recorren ao castelan, ainda que non falten casos de monolingiiismo en
castelan, principalmente na burguesia. Ainda asi, o galego a comezos do século XIX se-
guia sendo alingua maioritaria en Galicia, polo menos no uso familiar. No entanto, non
gozaba do mesmo prestixio que o castelan, que estaba reservado para o ambito publico.
Polo tanto, o castelan na Galicia decimononica era a lingua minoritaria pero dominan-
te. Esta situacion cambiara progresivamente durante todo o século XIX, como asi indi-
ca Manuel Murguia: “{O noso idioma! O que falaron nosos pais e vamos esquecendo,
o que falan os aldeans e nos achamos a ponto de non entendelo [...]” (Murguia 2000: 20).*
As causas dese cambio estan principalmente na implantacién do estado liberal centra-
lizado coa stia administracion e no asentamento da xa mencionada burguesia foranea,
de modo que a castelanizacion se da case exclusivamente nas cidades, deixando intacto
o medio rural. O outro gran factor castelanizador, a educacidn, esta practicamente au-
sente no rural galego do XIX, sendo a taxa de escolarizacién do 3,34% da poboacion to-
tal de Galicia (cf. Costa Rico 1989: 85). Resultado desa situacion precaria do ensino en
Galicia, a taxa de analfabetismo en 1900 era do 74,4% fronte ao 66,5% en toda Espana
(cf- Juana Lopez 1996: 62).

Deste xeito, os destinatarios dos escritos en galego tifian que proceder necesariamen-
te desa inmensa masa analfabeta que poboaba o campo galego. Agora ben, para que es-
cribir e imprimir uns textos cuxo destinatario ¢ iletrado? Para contestar esa pregunta,
hai que ter en conta dous factores: as pugnas entre os liberais e os absolutistas e, en cer-
to momento, entre os isabelistas e os carlistas, asi como os comportamentos politicos do
campesinado galego. Ao labrego galego non lle interesa a politica. O campo galego per-
maneceu indiferente ante os grandes conflitos de finais do século XVIII e do século XIX,
a saber, a guerra entre os realistas e patriotas, a reaccién absolutista do Trienio Liberal,
a guerra carlista e os pronunciamentos dos anos 40 e 50. A tnica excepcion ¢é a Guerra
da Independencia que constituiu un auténtico levantamento popular tanto en Galicia
como no resto de Espafa. Porén, o pobo galego reacciona ante a invasion sé cando ten
que afrontar a forte presion fiscal imposta polo exército napoléonico, satisfacer o seu
abastecemento e ainda madis cando presencia nas stas terras os abusos cometidos polos
franceses. Isto non quere dicir que o campesiniado galego sexa apacible, pacifico e resig-
nado, un tépico que estivo moito tempo presente na historiografia galega e que é com-
pletamente falso, como sinala Carlos Velasco Souto (1993: 73-89)°. Ao campesiiio galego
non lle interesa a politica pero si lle interesa preservar os seus dereitos (ben poucos) e lo-
itar pola sua supervivencia. O que o labrego entende como o seu dereito mais importan-
te é a estabilidade que ve na preservacion dos foros. Unha vez asegurado iso, hai poucas

8 De todas formas, o mesmo Manuel Murguia testifica que ainda na primeira metade do século XIX
a maioria da poboacion de Galicia falaba galego dun modo habitual: “Los que como yo estamos al fin de
la vida recordamos bien que en nuestra juventud el dominio del habla gallega era total” (cf. Alonso Mon-
tero 1970: 21).

® Ramon Villares dedicalles aos conflictos sociais do campo galego un apartado na sua Historia de Ga-
licia (2004: 219-221).

cousas que poden axitalo. Hai certos periodos nos que a conflitividade no campo vai en
aumento por motivos evidentes, como as épocas de guerra, resultado dos tributos e das
gabelas, e as épocas de fame. A incipiente industrializacion, ainda que moi timida e, en
ocasions, tamén as sias consecuencias, convértense en motivo de axitacions. Esa dispo-
sicion a defender os seus intereses inmediatos converte o labrego nunha ferramenta de
facil manipulacién por outras camadas da sociedade galega. De feito, ainda antes de ini-
ciarse o enfrontamento entre os absolutistas e os liberais, os campesifios foron ultilizados
nos conflitos entre o clero e a fidalguia, a mediados do século XVIII. Na primeira meta-
de do século XIX o clero e a fidalguia fechan filas para defender os seus intereses fron-
te a unha burguesia emerxente que intenta ganar terreo no novo Estado Espaiol. Nesta
loita, os dous bandos intentaran atraer os labregos. Para comprender ata que punto esas
clases sociais necesitaban o apoio do campesifiado, velaqui un fragmento de Historia de
Galicia de Xosé Ramon Barreiro Fernandez:

Es la ruralidad, eminentemente campesina, quien marca el ritmo social de Galicia,
quien inclina con su voto las opciones politicas fundamentales, quien marca los com-
portamientos que en general se consideran gallegos. Todas las villas y la mayor parte
de las ciudades viven de sus comarcas agricolas y en este sentido se convierten en
unidades fuertemente ruralizadas. Aunque la poblacién urbana es sin duda mas pro-
gresiva, y conecta con los movimientos y las ideas que circulan por el Estado, es sin
embargo la Galicia rural la que certifica con su decisién aquello que merece ser apro-
piado o no, la que decide lo que interesa conservar o lo que se desecha. No se trata
del consabido y poco estudiado conflicto entre campo y ciudad, sino de constatacién
elemental de un hecho que viene significado por la demografia: Galicia es rural, y es
el campo en definitiva quien decide y quien elige. (Barreiro Fernandez 1984 IV: 24)

Aos absolutistas, non lles era dificil chegar ao pobo aldean xa que dispufian dun medio
de propaganda moi eficaz: a parroquia rural. Antes de explicar a excelente importancia
dese feito, compre lembrar o vinculo ideoldxico entre o absolutismo e a Igrexa catolica
que consistia basicamente na division dos poderes: o temporal correspondialle ao Rei e 0
espiritual ao Papa e a Igrexa xerarquica (cf. Barreiro Fernandez 1984 II: 172-179; 1982).
Grazas a ese vinculo, os absolutistas podian contar cunha plena colaboracion por parte
da Igrexa 4 hora de propagar os seus ideais. O aparello que se prestaba a ese fin compo-
niase de tres elementos fundamentais: o confesionario, o pulpito e as misiéns populares.
Para apreciar a eficacia destes medios propagandisticos, basta fixarse nos periodos de
maior intensidade das misions populares: finais do século XVIII (a Revolucion France-
sa) e 0 ano 1824 (Trienio Liberal). Ainda asi, eses tres elementos desempefnaban un papel
secundario en comparacion coa extraordinaria influencia que exercia o parroco na co-
munidade aldea. Os cregos asumian a funcion de rectores e condutores dos seus fregue-
ses labregos e, polo xeral, gozaban dun gran prestixio entre eles. Cada domingo daban
noticias ao pobo do que pasaba no resto do pais e ocupabanse da distribucion e lectura
de certos xornais. A pesar de que a figura de crego podia ter unhas connotacions nega-
tivas, indubidablemente ocupaba unha posicion privilexiada na aldea galega. De acor-
do coa teoria de Xosé Chao Rego (1988: 44), o cura seria o beneficiario da bipolaridade

dentro-fora, onde o de dentro representa a casa e o de fora as instancias urbanas. Fronte
a estas duas realidades contrapostas, o crego é o elemento intregrador. Por unha banda,
¢ da casa pola stia procedencia rural' e, por outra, ¢ de féra pola sua cultura'. Esa con-
dicion de intermediario entre a cultura urbana e a rural aseméllao ao notable da zona,
o cacique'?, tamén a nivel lingiiistico. O cacique desempefiaba o papel de tradutor no
seu territorio, unha traducion necesaria ao tempo que defectuosa e interesada pola sta
parte. Agora ben, a lingua da Igrexa decimondnica ¢ sen ningunha dubida o castelan".
Dende os documentos eclesidsticos ata os catecismos, como o do Padre Astete, o mdis
popular en Galicia, estaban redactados en castelan. Igualmente, eran o latin e o castelan
os unicos idiomas empregados nos ritos liturxicos. Porén, o galego era a lingua habitual
do clero baixo galego. O cura rural galego falaba o casteldn na igrexa e s6 na igrexa. Nas
siias conversas cos fregueses empregaba o seu idioma materno, o galego. Este feito ten
unha importancia extraordinaria en canto 4 sta eficacia propagandistica. Se os autores
dos primeiros textos impresos da época contemporanea optan polo galego, fano para que
os seus destinatarios poidan captar a sia mensaxe, as mais das veces, politica. Eviden-
temente, incluso un labrego iletrado de principios do século XIX era capaz de entender
algo de castelan, pero esa comprension era inevitablemente imperfecta. Ademais, o uso
do casteldn neste caso podia producir o rexeitamento no ouvinte por consideralo coma
un elemento foraneo (cf. Joseph 1987: 81-82). Por conseguinte, o parroco rural desem-
pefaba perfectamente o papel de transmisor e propagador das ideas absolutistas. Deste
xeito, poderiase explicar o desequilibrio entre a cantidade de textos impresos en galego
polos dous bandos nos que os da ideoloxia liberal constitten case a totalidade™.

Ao non dispofier dunha infraestrutura propagandistica semellante, os liberais gale-
gos vironse na necesidade de buscar outro modo de chegar ao pobo. Asi como fixeron
os absolutistas, os liberais tamén empregaron a sta ferramenta de propaganda habitual:
o xornal, o folleto e a folla solta'>. No entanto, a prensa foi unha ferramenta que era eficaz
s6 no medio culto. Como chegar a unha comunidade rural analfabeta? Unha comuni-
dade que, recordemos, é unha comunidade pechada e desconfiada (a bipolaridade den-
tro-fora). Para este fin, os liberais crearon uns textos monolingiies en galego o bilingiies
en galego e en castelan. Ao mesmo tempo, recorreron as formas que resultasen familia-
res aos labregos tanto pola sta forma (os didlogos, os romances de cego, as coplas, etc.)

' Hai que recordar que no século XIX optouse polos fillos dos labregos nos seminarios para reforzar
a Igrexa no seu enfrontamento co liberalismo.

I Para ordenarse, os sacerdotes tifan que saber, polo menos, ler e cantar. En calquera caso, o nivel da sia
formacidn intelectual sobrepasaba o dos seus fregueses.

12 De feito, algtins deles convertéronse en tales (cf. Farifia Jamardo 1981: 235).

3 Sobre as causas desa situacion, tan diferente da Igrexa vasca e catald, en Ferro Ruibal 1987; 1990; Chao
Rego 1988: 79-82.

4 F unha hipétese, sostida polo profesor Barreiro Ferndndez (1982: 77), que, no entanto, require unha an-
lise cuantitativa e cualitativa da prensa liberal e absolutista da época, a andlise que ainda estd por facer.
15 Xa Napoleon era consciente da importancia dese medio para a propaganda: ,Dices que los panfletos
no sirven para nada en Espafia; eso son cuentos. Los espafioles son como los demas pueblos y no forman
una clase aparte. Reparte en Galicia y sus alrededores los escritos que he enviado”. Da carta de Napoleén
ao seu lugartenente Bessieres (cf. Sinchez Aranda 1986: 487).

como polo contido (anticlericalismo'é, situacion precaria dos labregos, etc). Finalmente,
aproveitaron os medios de difusion xa existentes na sociedade campesifa: os propios da
tradicion oral (as tabernas, o adro da igrexa, o lar, as festas, etc.). Desta forma, os seus
textos conseguiron competir no terreo rural coa influencia do parroco porque compar-
tian con el as mesmas caracteristicas do intermediario entre o urbano e o rural, o culto
e o popular, en fin, entre o de féra e o de dentro. E mdis, os autores destes textos inten-
tan socavar o prestixio dos curas e da Igrexa sen chegar a afectar a relixion mesma, feito
moi importante se temos en conta que o campo galego é profundamente relixioso. Ao
mesmo tempo, resaltase a figura do cura liberal que, ainda que efectivamente existiu®’,
non foi frecuente en Galicia. De feito, despois da Guerra da Independencia, o crego fa
perdendo paulatinamente o seu peso no campo galego. Os fregueses néganse a pagar os
dezmos e a cumprir coas demais obrigas econémicas'®. Asi e todo, ese pode ser o motivo
de por que os absolutistas decidiron engadir ao seu arsenal esa arma dos liberais®.

ENFOQUE ANTROPOLOXICO

Jean-Frangois Botrel, gran estudoso que se ocupou da historia da lectura en Espa-
fia, apuntou: “[...] tratindose de un pais en el que la lectura sigue siendo un fenémeno
muy minoritario (en 1900 sélo una tercera parte de los espafioles saben leer y escribir),
el estudio de la comunicacion escrita no puede hacerse sin referencias a otras formas de
comunicacion (oral, audiovisual, etc.)” (Botrel 1993: 12). No caso da Galicia decimoné-
nica, estas outras formas de comunicacion serdan as propias da cultura popular: a poe-
sia, 0s cantos, os contos, os proverbios, as representacions dramaticas e os romances de
cego. Todas estas formas da literatura popular acompafiaban a persoa nas suas tarefas
cotids e nas suas alegrias festivas. Algunhas delas son propias do espazo publico®, outras
execdtanse no dmbito familiar, na intimidade do lar. Asi recrea o ambiente deste tlti-
mo Manuel Murguia:

Todavia en las largas veladas de invierno, cuando la lluvia, la nieve, las tempestades
hacen grata la reunién en el hogar en que arde el fuego que le anima, todavia en las
noches estivales cuando cielo y tierra parecen reposar en la serenidad de horas apa-

' Como nesta copla recollida nunha das tertulias: “Dégate Nina de hunduras, / eres por sierto incansa-
ble; / todoa culpa es perdonable / como no téque a los Curas” (Sigue la Tertulia de Picafios; Aneiros Diaz
2008: 364).

17 Tratase principalmente dos curas intelectuais pero tamén de certo sector do clero que vivia nunhas con-
diciéns de vida precarias, chegando a dedicarse ao coidado do gando ou dos porcos para sobrevivir.

'8 A perda de autoridade da Igrexa nas camadas baixas da sociedade é un fenémeno comin na Espafia de-
cimondnica e tivo a sia expresion nas consecutivas axitacions anticlericais (1820-1823, 1834-1835, etc.).
Sobre as causas desta situacion cf. Mitkowski 2006: 36-37.

¥ O primeiro texto absolutista, que presenta caracteristicas parecidas cos textos propagandisticos libe-
rais, é A Parola de Cacheiras do ano 1836.

20 Para ver mais detalladamente as manifestacions publicas da literatura popular cf. Blanco Pérez
1997: 64.

cibles, juntanse viejos y jovenes a recitar y oir antiguos romances, cuéntase las mila-
grosas leyendas, y se refieren las heroicidades de los que vivieron en aquellos lugares,
celebrando las gracias, los rasgos de ingenio y las burlas que traen las risas a todos los
labios asi como los encantos, y los misterios de la otra vida, llenan de temor todos los
corazones. (Murguia 1925a: 37)

O principal motivo da literatura popular é o divertimento e o entretemento, pero ta-
mén hai outras coma o amor (Iémbrese o que di un refran galego: O amor fai cantar*)
ou a queixa, coma nesta copla:

Vendéronme os bois
vendéronme as vacas
o pote do caldo

e a cunca das papas®.

As veces, no entanto, a literatura popular servia para difundir certas informaciéns.
Este é o caso dos cantares de cego. O tema favorito dos romances de cego foron os cri-
mes, moitas veces eran causas reais, voceadas antes da execucion do reo para que servi-
sen como escarnio. Asi mesmo, entre as funcions do cego estaba a de divulgar de viva
voz e repartir os papeis publicos como avisos, bandos, edictos, ordes, pragmaticas, etc.
O cego informaba de acontecementos importantes para o Estado: as vitorias en tempos
de guerra, as catastrofes naturais como os terremotos ou as inundacions, pero tamén as
vodas reais ou o parto feliz da raifia. Segundo a expresion de Jean-Fracois Botrel, o cego
era o “diario hablado ambulante” (1993: 99)*. E unha expresién especialmente axeita-
da no sentido de que o cantar de cego, asi como a prensa, se prestaba facilmente a pro-
paganda e asi foi utilizado en ocasions por uns individuos ilustrados e perspicaces que
souberon aproveitar o dominio da opinién publica do cego. Os cegos cofiecen perfecta-
mente os gustos do seu publico. E de préctica constante entre os cegos pregoar os titulos
dos pregos, moi longos normalmente, dunha forma cambiada, axustada ao seu auditorio.
As mais das veces, é o cego quen escolle o tema do cantar que logo versificara un mestre,
crego ou fistor a cambio dunha pequena gratificacion*. Son tamén eles os que satisfacen
os gustos ocultos da sociedade ao distribuir impresos ilicitos. “Los periédicos callan, can-
tan los ciegos” diciase durante a Guerra de Marrocos (cf. Botrel 1993: 99). En fin, pddese
afirmar que os cegos desempenaban a funciéon dos medios de masas actuais®.

21 Recollido por Carmen Blanco (2000: 87).

22 Recollido por Saurin de la Iglesia (1977: 42).

2 Unha definicion parecida, atopamola no cantar de Manuel Maria Ferndndez Teixeiro transcrito en Igle-
sias Dobarrio e Rivas Cruz: “E os cantares de cego / eran crénica cantada / do diario acontecer / cantada
en prosa rimada” (1999 I: 8).

2 De todas formas, os autores cultos dos romances de cego quedaban no anonimato: “[...] parece que su
vocacion es la de llegar a ser desconocidos” (Botrel 1993: 155).

2 “Esas persoas eran quen realmente manexaban os estados de opinién de pobos e comarcas enteiras como
fondos vivos de datos e divertimento” (Iglesias Dobarrio e Rivas Cruz 1999 II: 9).

Porén, os cegos e o seu cantar non foi o instrumento de propaganda exclusivo no
ambiente rural. Tamén o é o teatro popular. En definitiva, os comicos ambulantes e os
cegos comparten certas caracteristicas. As compaiiias teatrais populares, asi como os ce-
gos, non ignoran as preferencias do seu publico e acomddanse a elas, cambiando o guién
primitivo e improvisando en ocasidons para un maior divertimento dos espectadores. Do
mesmo Xxeito, se as circunstancias o requiren, poden converterse en difusores de pro-
paganda como aconteceu durante a Guerra da Independencia cando se chamaba a loi-
ta contra o invasor.

O autor de literatura popular é case sempre un autor de orixe tamén popular. Este
¢ o caso das coplas e poemas, dos contos e proverbios. Compre sinalar unha certa es-
pecificidade da literatura popular galega pois nela ten a sta participacion activa, como
creadora e executora, a muller. “Ya nuestro Padre Sarmiento indicd, con gran tino, que
en su mayoria, musica y letra, eran en Galicia producto del alma femenina” como tes-
tifica Manuel Marguia (1925b: 65). O caso dos mencionados mass media rurais é mais
complexo. Podemos dicir que a inspiracion, as indicacidns, tanto canto a forma como
ao contido, constitien xeralmente a compofiente popular da autoria. No entanto, como
se trata dun autor analfabeto, necesita un intermediario letrado que dara unha forma
escrita 4 creacion popular®.

Chegamos asi ao problema das panxolifias ou cantigas de Nadal, que constitien un
grupo a parte. A panxolifa é un poema popular de longa tradicién. O tipo de panxoli-
fa que nos interesa, chamada villancico de gallego”, estrease en Madrid 170 anos antes
de chegar a Galicia. A mediados do século XVII alcanza a stia mellor expresion artis-
tica nas catedrais castelds e portuguesas. Antes existian tamén os villancicos de vizcai-
nos, asturianos, e mesmo de italianos ou franceses, pero os de galegos tiveron mais éxito
e perdurabilidade. Iso débese en parte 4 homofonia Galicia-Galilea e 4 imaxe de Galicia
como unha terra de pastores. Esta asociacion do galego coas camadas mais humildes
da sociedade coincide co personaxe gracioso dos entremeses castelans e con personaxes

¢ En canto ao problema do mercado de papeis impresos nun medio analfabeto, hai varias teorias. Unha
delas, de Geneviéve Bolleme, baséase no concepto de papel impreso como obxecto méxico, le papier qui
parle (expresion de Mercier de la Riviére): ,,[...] on peut acheter les petits livrets sans savoir lire, pour se
les faire lire éventuellement et pour acquérir quelque chose qui serait comme un objet magique, le papier
qui parle [...]. Il est certain que le livre est investi d’'un pouvoire, d’un valoire, et considéré comme tel, ne
serait-ce précisément que parce qu’il est «réservé», prace qu’il ne peut étre lu que par ceux qui possedent
et détiennent le savoir, il se trouve recéler un secret. Avoir un livre —et la Bibliothéque bleue offrait a tous
cette posibilité par la modicité méme de ses prix—, C’est tenir dans ses mains un peux de ce savoir” (1971:
17). O alto grao que ocupa a palabra escrita na tradicion popular galega reforzaria esa teoria: “Na concien-
cia popular galega o libro e 0 home de letras tefien un outo prestixio, de tipo simbélico. O libro representa
a Lei e a Ciencia“ (Alvarez Blazquez 1963: 378). Os mesmos didlogos son testemufios diso. No Dialogo en-
tre dos labradores gallegos afligidos y un abogado instruido, despreocupado y compasivo de Pedro Boado
Sanchez o avogado ten no seu despacho o estante cargado de libros. Tamén ¢ significativa a importancia
que lle prestan os protagonistas doutros didlogos ao feito de seren transcritas as stias palabras no periodi-
co e o prestixio do que goza este. Todo iso indicaria tamén unha posibilidade de que os labregos mercasen
s veces os textos en cuestion ainda sen saber ler. ,,O pior é que se no-no lebo por escrito, ¢ 6 mesmo que
no-no oira [...]” (Aneiros Diaz 2008: 267).

7 Segundo a diversificacion feita por Xosé Luis Pensado: villancico de gallego (féra de Galicia) e villanci-
co en gallego (en Galicia) (cf. Villanueva 1994: 78).

de baixa condicién da literatura de cordel portuguesa®. Non debemos esquecer cal era
o concepto de Galicia que daquela se tifia nas outras partes da Peninsula Ibérica. Este
concepto foi, en gran medida, resultado da emigracion galega intrapeninsular®. Manuel
Pardo de Andrade transcribiu nun dos seus artigos no Diario de Madrid esta copla po-
pular recollida durante a sta viaxe as vilas Torquemada e Duefia (1989: 313):

Venga el gallego a segar,
Miserable jornalero,

Que los hombres de Castilla
Tienen el trabajo a menos.

Ainda que o periodo de maior intensidade da emigracién intrapeninsular é a se-
gunda metade do século XVIII, os galegos das provincias mais pobres, Ourense e Lugo
especialmente, emigraban xa no século anterior. As duas direccidns principais da emi-
gracion galega eran Castela e Portugal®. Polo tanto, tanto a imaxe coma o idioma que
fala o galego nos vilancicos castelans, portugueses e noutras partes da peninsula, son os
de emigrantes. Cando o vilancico entra en Galicia, en 1790, perde os elementos risibles
e gafa en lirismo e dramatismo. Evidentemente, o pastor galego e o seu idioma estan de-
purados do caracter comico e anecdético propio dos vilancicos de galego. A lingua esta
desprovista de castelanismos e préstamos do portugués xa que é obra dos poetas locais
para os que o galego non ¢ un recurso escénico senén un elemento de comunicacion.
Co tempo, o estilo literario dos vilancicos en galego vaise perfeccionando ,hasta llegar
a cotas de calidad que preparan los movimientos literarios posteriores”, na opinion de
Carlos Villanueva (1994: 30). Un claro sinal da valoracion crecente deste xénero é a per-
da do seu caracter anénimo e a aparicién dos nomes dos autores nos impresos: Antonio
Maria de Castro y Neira, Luis Corral, Jacinto Romualdo Torres ou Alberto Camino. Este
ultimo esta considerado un dos precursores e, segundo Ricardo Carballo Calero, prepa-
rou a obra de Rosalia de Castro (cf. Villanueva 1994: 131). Ao mesmo tempo, os autores
de panxolinas buscan constantemente motivos novos que satisfagan un publico cada vez
mais esixente, ata o punto de entrar en competencia co teatro popular.

De la Navidad al Corpus, de la Asuncién a cualquiera de las fiestas locales se van
reemplazando los responsorios de maitines por este viejo y, al tiempo, nuevo formato

8 A finais do século XVIII, nos folletos de cordel portugueses o galego era asociado cos criados e auga-
doiros.

¥ Tratase tanto da emigracion temporal como definitiva. Emigran segadores e vendimadores, oficios ma-
nuais (canteiros, albaneis, carpinteiros, etc.) e pedns (Meijide Pardo 1960: 7-9).

30 Este ultimo pais era un lugar de destino especialmente duro. Asi é como se refire aos emigrantes cuxo
destino era Portugal o Padre Sarmiento: “Si salen, mal; si vuelven, peor” (cf. Meijide Pardo 1960: 107). Se-
gundo os versos de Rosalia de Castro, no entanto, tampouco Castela era un destino mellor: “Castellanos
de Castilla, / tratade ben 6s gallegos; / cando van, van como rosas; / cando vén, vén como negros” (1989:
218).

' De Ulla a meu cabo vefio na catedral de Santiago sendo mestre de capela Melchior Lépez. A tradicién
da panxolifia non perdura en Santiago e pasa logo 4 catedral de Mondofiedo que aproveitara o modelo san-
tiagués trazado por Melchior Lopez. Existian tamén panxolifias ourensas.

en lengua vulgar que acabara alcanzando imprevisibles cotas de popularidad, llegan-
do a desbordar en ocasiones a los cabildos, tanto en el aspecto ideolégico como en el
organizativo. (Villanueva 2002: 203-204)

Todo isto, lembremos, nun espazo reservado a solemnidade e, ainda mais, a lingua
castela. Esta situacion acabara por levar & supresion das panxolifias nas catedrais.

Asi como as panxolifas, os demais textos impresos en galego da primeira metade
do século XIX ocupan unha posicion intermedia entre a cultura popular e a culta. Polas
stias formas, os modos e lugares de difusion pertencen a tradicion oral. Despois dunha
lectura en voz alta e colectiva, perden a stia condicion culta para pasar ao ambito popu-
lar, onde sufriran cambios e mutacidns propios das creacions do pobo. “El papel impre-
$0, pues, solo seria un momento en un proceso esencialmente oral” afirma Jean-Francois
Botrel referindose aos cegos de Madrid (1993: 138-139). E esa é precisamente a intencion
dos seus autores, porque non se trata de escribir en gallego sendn de hablar en gallego por
escrito como sentenciou Ricardo Carballo Calero (1974: 33). Dependendo da forma que
adopten, poden ser memorizados e transmitidos (como os poemas de circunstancias ou
Os rogos dun gallego de Manuel Pardo de Andrade) a modo de romances de cego ou con-
tados a cardn do lar (Proezas de Galicia de José Ferndndez Neira).

Outros (as tertulias principalmente) referiranse e comentaranse nos lugares habi-
tuais de reunions: as tabernas, os salons de peiteado, os despachos dos libreiros e as ten-
das dos boticarios onde concorrian os vecifios para enterarse dos feitos recentes. Outro
lugar de encontro ¢ o adro da igrexa. Este, porén, merece unha atencién especial. Segun-
do a expresion de Xosé Maria Cardesin (1997: 474), o adro é o centro natural de Gali-
cia. Asi o describe Xosé Chao Rego: “O adro é o lugar de encontro dominical no que «se
fai parroquia», danse noticias e as veces mesmo se realizan transacciéns comerciais: un
verdadeiro lugar de encontro, especie de «praza maior», que outras non existen” (1988:
43-44). Baste dicir que o adro é un dos escenarios dos faladoiros. Tamén é un espazo pri-
vilexiado pola presenza de mulleres que, ainda que tefien un protagonismo moi marcado
na cultura popular galega, non asi no espazo publico. Tradicionalmente, a muller toma
as decisions no interior da casa pero o xefe daquela no exterior é o home?.

Asi como as formas e modos de difusion, os primeiros textos impresos en galego
comparten coa literatura popular certos temas e motivos. Os autores deses textos reco-
llen da literatura popular a queixa e o anticlericalismo porque estes dous motivos en-

32 Aqui compre facer certas matizaciéns condicionadas por unha serie de feitos significativos. “Costa Cla-
vell en su obra Bandolerismo. Romerias y jergas gallegas destaca «el hecho de que figuren mujeres en casi
todas las cuadrillas de bandoleros que actuaron en Galicia a lo largo de la pasada centuria»” (Lépez Mo-
rdn 1984: 167). Sobre a presenza politica da muller en Galicia: “En 1910 participaba en las asambleas y los
mitines agrarios en plano de igualdad con los varones y, casi siempre, con mayor radicalismo” (Duran
1972: 137). A iso hai que engadir o fenémeno migratorio feminino no contexto intrapeninsular: ,,Si bien
los hombres dominaron sobre las mujeres, el elemento femenino equivali6, en muchos afios, a una terce-
ra parte del éxodo total a Castilla” (Meijide Pardo 1960: 72). Este éxodo feminino e as stias consecuencias
espertou unhas graves inquietudes por parte da Igrexa catdlica, o que se reflexa na lexislacion da época.
Igualmente, destaca o trato especialmente permisivo que se lles outorgaba 4s solteiras en Galicia (cf. Chao
Rego 1988: 68).

caixan perfectamente nos seus fins. Recofiecen a situacion de dificil supervivencia na
que se desenvolven os campesifios e culpan dese estado aos ,jueces, escribanos e cané-
nigos®, ou sexa, aos seus inimigos politicos. Descargan sobre eles toda clase de impro-
perios e acusacions feroces ata chegar ao punto que poderiamos moi ben cualificar de
escarnio. Moitas veces actisanos de colaborar cos carlistas que, loxicamente, tampouco
se salvan da critica. No entanto, o tema no que mais se insiste ¢ a Igrexa e os seus minis-
tros, asi como o seu instrumento mais temible, a Inquisicién. A Igrexa, segundo estes
textos, intenta preservar o statu quo existente para defender os seus intereses e por iso
empénase en manter os seus fregueses na mais profunda ignorancia: “Dice bien Farru-
co, amigo, que no ecsisten semejantes hechizos, ni heridas de ojo, ni posesos, ni ende-
moniados, ni cuanto discurrieron mis compaferos para amedrentar al Pueblo sencillo
¢ ignorante, y vivir a su cuenta” (Didlogo tercero en la Alameda de Santiago; Aneiros Diaz
2008: 372). E a opinién do cura que esta explicando a Cristobo, Farruco e aos demais
contertulios as causas do mal estado do pais. Esta actitude do cura liberal contrasta coa
postura adoptada en xeral polo clero galego. Ainda que os curas liberais, como xa sina-
lamos neste estudo, non son frecuentes, os autores dos textos daran protagonismo a este
personaxe para contrarrestar a influencia da propaganda exercida dentro e féra da igre-
xa polos curas rurais. Este recurso tamén servira para sublifiar o feito de que non loiten,
nin moito menos, contra a relixién mesma sendn contra o poder inxusto da Igrexa ca-
tolica. A insistencia neste feito é dunha importancia extraordinaria para os liberais da
primeira metade do século XIX e moito mais na situacién de Galicia, que segue sendo
un pais profundamente relixioso®. Desde esta perspectiva, os liberais preséntanse como
individuos ilustrados que se esforzan en educar e informar o pobo que non consideran
o obxecto sendn o suxeito do novo Estado liberal. Destacan o papel da prensa, a sta fe-
rramenta principal, e postulan a necesidade de existencia dun xornal que iria dirixido
as masas analfabetas e estaria adecuadamente redactado. O periddico seria ideado para
cumprir coa funcidn informativa e educativa dun xeito semellante a como o vinan fa-
cendo nos textos en cuestion. Esta formacion civil era ben sinxela, a medida das capa-
cidades das camadas populares. Consistia fundamentalmente nunha idealizacion da
Constitucion ao tempo que se explicaba a grandes trazos os seus principios basicos, ou
sexa, a Nacion, as Cortes e o Rei.

Se estes textos ian cumprir coa sta funcién propagandistica, tiflan que posuir uns
determinados requisitos. En primeiro lugar, tiflan que ser escoitados desde o principio
ata a fin. Polo tanto, o autor empenarase constantemente en manter o interese do publi-
co durante toda a lectura. Para lograr este efecto, recorre ds funcions orixinais da litera-
tura popular, é dicir, o divertimento e o entretemento. Para este fin serven as anécdotas,
como a do Tio Farruco cando Manuel pensa que o Concilio é un home ou cando Vilas
en Sigue la Tertulia de Picafios cre que os filésofos é “cousa de comer”. Igualmente, os

3 Ainda que en Galicia esta estratexia terd mdis peso que noutras partes de Espana, hai que recofiecer que
este é o trazo distintivo do liberalismo espaiiol do século XIX do que, como sinala Ramoén Villares, o li-
beralismo galego non se distingue (1992: 141). O anticlericalismo espaiiol, a diferenza do anticlericalismo
francés, non afecta 4 relixion sendn a Igrexa institucional, non pretende eliminar a Igrexa senén reforma-
la para que se subordine ao Estado e sirva aos seus fins.

contertulios poden gastar bromas coma esta: “Se 6 meu Abade esplicase asi no Altar, e non
falase d’outras cousas, non lle me pegaba 6 sono tantas veces” (Boado Sanchez, Didlogo
entre dos labradores gallegos afligidos y un abogado instruido, despreocupado y compasi-
vo; Aneiros Diaz 2008: 259)**. En segundo lugar, habia que asegurarse de que os ouvintes
entendesen ben o contido ou, polo menos, a mensaxe xeral do texto. O grao de compren-
sién, 4 stia vez, condiciona a memorizacion e a posible transmision, se non na sta for-
ma orixinal, como poderia ser o caso dos poemas, dos cantares ou dos romances, si dun
xeito indirecto, nunha conversacion ou discusion (as tertulias). Por tanto, ditos textos ti-
fan unha estrutura especifica na que certas partes deste se repetian e, as mais das veces,
a repeticion estaba feita por un personaxe humilde que resumia unha cuestion, exposta
anteriormente en castelan, en galego e dunha forma mais sinxela. Deste xeito, resolve-
se tamén o problema do uso do castelan nos didlogos que, por un lado ¢ necesario para
darlle autenticidade ao texto (xa que se alega que son transcricions de situacions reais)
pero, por outro, enturba a comprension e faina imperfecta.

Unha vez mais, temos que tratar A casamenteira & parte. Asi como as panxolifas,
prescinde dun lector interposto xa que ese papel o desempefian os actores. Igualmen-
te, un dos seus obxectivos ¢ divertir, como o dos demais textos. A pregunta é se trans-
mite algun tipo de propaganda e se o fai a través de formas propias da cultura popular.
As duas preguntas hai que contestalas hipoteticamente. Primeiro, A casamenteira esta
marcada polo liberalismo do seu autor e, por tanto, transmite unha determinada vision
da vida (c¢f. Blanco 2000). Ademais, presenta certos trazos anticlericais moi frecuentes
nos outros textos. Finalmente, non podemos descartar que as companias ambulantes
recollesen a peza e a representasen, de igual xeito que lle pasou a un poema de Curros
Enriquez que, entregado a un amigo e esquecido polo seu autor, volveu a el cando, pola
ventd, o escoitou tocar a uns musicos na ruda.

A parte da peza teatral mencionada arriba, existe outra excepcidn: as frases, os pro-
verbios e os versos soltos inseridos en textos castelans. A maioria deles apareceron en
El Herdclito Espaifiol y Demdcrito Gallego e en El Fiscal de los Jueces. Alguns deles son
creacions de autores cultos (como Fandifo) estilizadas, outros parecen recollidos da tra-
dicion oral. De todos os xeitos, estan escritos ou transcritos polos autores cultos cuxos
destinatarios tamén eran cultos. Por conseguinte, seria mais conveniente ver nesas in-
sercions un elemento folcldrico que un uso propagandistico propio das outras manifes-
tacions do galego na escrita.

* E interesante como neste fragmento se critica a linguaxe da Igrexa 4 vez que, no mesmo diélogo, se re-
corre a ela para argumentar contra os privilexios eclesidsticos: “[...] pero esos que ustedes llaman derechos
no son derechos. Al contrario: estan prohibidos y peca mortalmente quien hace tales exacciones y quien
da valor 4 tales usos” (o sublifiado é meu; Boado Sanchez, Didlogo entre dos labradores gallegos afligidos
y un abogado instruido, despreocupado y compasivo; Aneiros Diaz 2008: 57).

CONCLUSIONS

Os primeiros textos impresos en galego na época contemporanea case sempre estan
condicionados pola orientacion politica 4 que pertenece o seu autor. Os textos concibi-
dos polos autores absolutistas normalmente contintian a sta retdrica tradicional. Tal é
o ton e a mensaxe das tertulias, dos artigos e dos poemas que sairon do seo absolutista.
En definitiva, estes autores asimilaron, en ocasions, o novo soporte da palabra dirixida
ao vulgo, non asi o seu caracter innovador. Os absolutistas non sabian ou non querian
aproveitar esas novas posibilidades que ofrecia o didlogo con destinatario popular por-
que tampouco estaba entre os seus intereses cambiar o statu quo existente. Non ¢é este
o caso dos autores liberais que, aproveitando os modos e as canles de difusion propios
da literatura popular, combinaron temas e formas vellos con temas e formas novos. Na
sta categoria, son unhas verdadeiras obras mestras. Os liberais dirixense aos seus ouv-
intes non s6 no seu idioma, senon tamén utilizando palabras sinxelas, canha mensaxe
non demasiado complicada, feita 4 medida das capacidades dunha xente analfabeta, sen
ningunha formacién, somerxida nun mundo poboado por seres miticos, animas, demos
e meigallos. Neste mundo, a figura do parroco encarna algo mais que unha autoridade
relixiosa e convértese no antigo sacerdote que é quen de comunicarse entre este mundo
e o do mais ala*. Os autores liberais tratan esta relixiosidade rural cunha extrema deli-
cadeza inserindo sutilmente neste tecido elementos novos.

Porén, cdmpre matizar un pouco esta conclusion. En primeiro lugar, non todos os
textos comparten a motivacion puramente propagandistica. En segundo lugar, ainda
que a compartan, non sempre o fan no contexto da confrontacién absolutista-liberal ou
isabelista-carlista, como é o caso dalguns textos da primeira época. A Guerra da Inde-
pendencia é un periodo especifico no sentido de que os dous bandos tifian 0 mesmo ini-
migo. Polo tanto, hai textos desa época que simplemente chaman 4 loita contra o invasor
ou, incluso, s6 rinden homenaxe 4 heroicidade dos galegos.

A investigacion da difusion e da recepcion de papeis impresos nas épocas pasadas
¢ xa de por si dificil porque as fontes das que dispofiemos son moi limitadas e achégan-
nos informaciéns fragmentarias e pouco precisas. A investigacion da historia da lectu-
ra nun medio iletrado é un traballo ainda mdis complexo que require recorrer a fontes
moito mais dispersas e obriga a abordar un ambito moito mais amplo. Poderiamos apli-
car aqui as palabras de Henrique Monteagudo cando fala da reconstrucién da historia
social da lingua: “Tratase dunha operacion arriscada, que hai que realizar con moita
cautela, e admitindo case sempre o cardcter mdis hipotético ca conclusivo dos resulta-
dos 6s que se chegue” (1999: 41). De modo que este estudo non pretende ser definitivo,

% Na opinion de Alonso del Real, “o cura galego herdaria atribucions de antigas xerarquias maxico-re-
lixiosas precristids e mesmo prerromanas” (cf. Chao Rego 1988: 72). No referente ao anticlericalismo in-
dubidablemente presente na literatura popular, compre sublifar que non afectaba ao respecto que se tifia
para o cura rural. En palabras de Jean Marc Pelorson: “Pero si la gente popular sabia, en ciertas ocasiones,
reirse de los poderosos y verter sus aspiraciones en la fantasia de juegos, fiestas, burlas, también existia en
las masas cristianizadas una angustia frente al problema de la salvacién y del més alld” (1982: 280).

nin moito menos, nas suas conclusions. Ao contrario, tratase dun achegamento ao tema
con plena conciencia de que queda ainda moito por facer.

